
«Микроқаржылық ұйым «DXB finance» ЖШС
МИКРОКРЕДИТ БЕРУ
ЖӨНІНДЕГІ ҚОСЫЛУ ШАРТЫ


Осы Микрокредит беру туралы шарт (бұдан әрі – «Шарттың жалпы талаптары») бұдан әрі
бірлесіп «Тараптар» деп аталатын «Микроқаржылық ұйым «DXB finance» ЖШС (бұдан әрі –
«Қарыз беруші», «МҚҰ») мен Қарыз алушы арасында Қазақстан Республикасы Азаматтық
кодексінің 389-бабында берілген тәртіппен жасалатын қосылу шарты болып табылады.
Микрокредит шартының жалпы талаптары «Микроқаржылық ұйым «DXB finance» ЖШС
электронды тәсілмен микрокредиттер беру ережелеріне (бұдан әрі – «Ережелер») ұқсас
терминдерді қамтиды.
 Осы микрокредит беру жөніндегі қосылу шарты Қарыз алушының
микрокредит беру туралы өтінішке (бұдан әрі – «Өтініш») қол қою жолымен жасалады.
Шарттың жалпы талаптары, Микрокредит беру туралы өтініш, сондай - ақ Шарттың осы
жалпы талаптарында қарастырылған барлық қосымшалар мен оларға толықтырулар бір-
бірінің ажырамас бөліктері болып табылады, жиынтығында олар бірыңғай құжат -
Микрокредит беру туралы шартты (бұдан әрі – «Шарт») құрайды, оның талаптарын Қарыз
алушы толық және тұтастай қабылдайды.
Микрокредит беру туралы өтініш кредиттік досьеге
енгізіледі және жасалған Микрокредит шартының титулдық парағы болып табылады.
Қарыз
алушының өтінішке қол қойған күні Шарттың күшіне енген күні болып есептеледі. Қарыз
алушының Қарыз беруші алдындағы барлық міндеттемелерін толық орындаған күні Шарттың
қолданысы тоқтатылған күн болып табылады.
Қарыз беруші Қарыз алушыға Қазақстанның
ұлттық валютасы - теңгемен, мерзімділік, ақылылық және қайтарымдылық шарттарымен
микроқаржы береді.

1. ШАРТТЫҢ ЖАЛПЫ ТАЛАПТАРЫ

1.1 Өтінішке қол қойылған күн Шарт жасалған күн болып есептеледі.

1.2 Қарыз беруші Қарыз алушыға микроқаржыны «Микроқаржылық ұйым «DXB finance»
ЖШС электронды микрокредит беру ережелерінде және осы Шартта берілген тәртіппен
өтініште белгіленген сомада және мерзімге береді.

1.3 Микрокредитті пайдаланғаны үшін сыйақы мөлшерлемесі, сыйақы сомасы, жылдық
тиімді сыйақы ставкасы (СЖТМ) Қазақстан Республикасының, уәкілетті органның
қолданыстағы заңнамасының талаптарына сәйкес есептеледі және өтініште айқындалады.
Шарт бойынша міндеттемелерді орындау мерзімі өткен кезде артық төлем мөлшері осы
Шарттың 1.6-тармағына сәйкес ұлғайтылады. Бұл ретте микрокредиттің нысанасын
қоспағанда, микрокредит беру туралы шартта көрсетілген сыйақы мен тұрақсыздық айыбы
(айыппұл, өсімпұл) сомасын қоса алғанда, Микрокредит беру туралы шарт бойынша Қарыз
алушының барлық төлемдері жиынтығында Микрокредит беру туралы шарттың бүкіл
қолданылу кезеңі үшін берілген микрокредит сомасының жартысынан аспауға тиіс.

1.4 Микрокредитті өтеу күні, сондай-ақ өтеу тәсілі өтініште көрсетіледі: бір уақытта немесе
бөліп төлеу. Микрокредит соманы банктік шотқа немесе Қарыз алушының картасына қолма-
қол ақшасыз аудару жолымен беріледі, ол туралы Өтініште көрсетіледі. Қарыз берушінің



микрокредитті банктік шотқа немесе Қарыз алушының картасына аударған күні микрокредит
берілген күн болып есептеледі. Сыйақыны есептеу микрокредитті пайдаланған күндердің
нақты саны үшін микрокредит берілген күннен бастап жүргізіледі, бұл ретте жылына
күнтізбелік 365 күнге және айдағы нақты күндер санына тең күндер саны есепке алынады, ал
микрокредит берілген күн мен оны өтеген күн бір күнтізбелік күн деп қабылданады.
Тараптардың келісімі бойынша қолданыстағы немесе жақсартатын шарттарда микрокредит
беру туралы шарттың қолданылу мерзімін 90 (тоқсан) күнтізбелік күннен аспайтын мерзімге
арттыруға жол беріледі. Банк шотының немесе картаның деректерін Қарыз алушы өтініште өз
қолымен көрсетеді, осыған байланысты дұрыс емес деректер көрсетілген жағдайда Қарыз
алушы микрокредит алмау тәуекелін жеке өзі көтереді, бұл ретте микрокредит берілген болып
есептеледі.

1.5 Микрокредитті өтеу әдістеріне мыналар жатады: микрокредитті пайдалану мерзімінің
соңында (өтеу күні) біржолғы төлеммен немесе Қарыз алушы Өтініште таңдаған және
тіркеген өзге кесте арқылы (аннуитеттік/сараланған).

1.6 Негізгі борышты және сыйақыны уақтылы өтемегені үшін Қарыз алушы айыппұлды
(айыппұлды, өсімпұлды) төлеуге міндеттенеді, оның мөлшері Өтініште белгіленеді, бірақ
мерзімі өткен әрбір күн үшін орындалмаған міндеттеме сомасының 0.28% (двадцать восемь
сотых) пайызынан аспауға тиіс. Тұрақсыздық айыбын (айыппұл, өсімпұл) төлеу Қарыз
алушыны микрокредитті қайтару және сыйақы төлеу жөніндегі міндеттемелерді орындаудан
босатпайды.

1.7 Микрокредиттің негізгі сомасын және микрокредитті пайдаланғаны үшін сыйақыны
өтеуді Қарыз алушы Шарттың ажырамас бөлігі болып табылатын өтеу кестесіне сәйкес
жүзеге асырады. Қарыз берушінің банктік шотына нақты ақша түскен күн микрокредитті өтеу
күні болып танылады. Жеке тұлғамен жасалған микрокредит беру туралы шарт бойынша
қарыз алушы жүргізген төлем сомасы, егер ол шарт бойынша қарыз алушының міндеттемесін
толық орындау үшін жеткіліксіз болса, Қарыз алушының берешегін мынадай кезектілікпен
өтейді:

1) негізгі борыш бойынша берешек;

2) сыйақы бойынша берешек;

3) Шартта айқындалған мөлшерде тұрақсыздық айыбы (айыппұл, өсімпұл);

4) ағымдағы кезеңдегі негізгі борыш сомасы;

5) ағымдағы кезең үшін есептелген сыйақы;

6) міндет орындалғанға дейінгі МҚҰ шығындары.

1.8 Шарт бойынша Қарыз алушыға берілетін Микрокредит мақсатсыз (тұтынушылық) болып
табылады және міндеттемелердің орындалуын қамтамасыз етуді көздемейді.

1.9 Қарыз алушы Шарт бойынша міндеттемелерді орындамаған немесе тиісінше орындамаған
жағдайда МҚҰ Қазақстан Республикасының заңнамасында белгіленген талаптар мен
шектеулерді ескере отырып, Қарыз алушымен өзара іс-қимылды жүзеге асыруға, сондай-ақ
осы Шартта, микрокредиттерді электронды беру ережелерінде және қолданыстағы заңнамада
қарастырылған барлық шараларды қолдануға, оның ішінде:

- Қарыз алушыға берешекті өтеу, сондай-ақ микрокредитті алуға, қызмет көрсетуге және
өтеуге байланысты басқа да іс-шараларды жүзеге асыру қажеттігі туралы SMS-
хабарламалардың, электрондық поштаға хаттардың, телефон қоңырауларының, жазбаша
хабарламалардың көмегімен еске салуға;

- Қарыз алушының берешегін Қазақстан Республикасының қолданыстағы заңнамасына
сәйкес коллекторлық агенттікке сотқа дейінгі өндіріп алуға және реттеуге беруге;

- Өз қалауы бойынша, Қарыз алушының келісімінсіз осы Шарт бойынша құқықтарды
(Талаптарды) беру;

- Нотариустың атқарушы жазбасы негізінде негізгі борышты, сыйақыны және тұрақсыздық
айыбын (айыппұл, өсімпұл) қоса алғанда, берешекті өндіріп алуға;




- бұзылған құқықтарды қорғау және шарт бойынша берешек сомасын өндіріп алу үшін
Қазақстан Республикасының сот органдарына жүгінуге;

- Қарыз алушыға қатысты МҚҰ-ның ішкі нормативтік құжаттарында, сондай-ақ
қолданыстағы заңнамада белгіленген өзге де шараларды қолдануға құқылы.

1.10 Шараларды қолдану туралы шешім қабылдауды уәкілетті орган/МҚҰ тұлғасы МҚҰ ішкі
құжаттарына сәйкес жүзеге асырады.

1.11 Қарыз алушымен өзара байланыс телефон арқылы, оның ішінде МҚҰ бастамасы
бойынша интернет желісінде қоңырау шалу қосымшалары арқылы жүргізіледі, бірақ жұмыс
күні сағат 09:00-ден 21:00-ге дейінгі кезеңде бір реттен артық болмауы тиіс.

Әңгімелесу барысында МҚҰ Қарыз алушыға кем дегенде мына ақпаратты хабарлайды:

- ұйымның атауы;
- ұйымның орналасқан жері;

- МҚҰ қызметкерінің тегі, аты, әкесінің аты (бар болса) және лауазымы;

- берешектің құрылымы, сондай-ақ Шартта берілген негізгі борыштың (қарыз сомасының),
сыйақының, тұрақсыздық айыбының (айыппұлдың, өсімпұлдың) төленуге тиіс қалдығы
туралы ақпарат;

- Шартта және ҚР «Микроқаржы қызметі туралы» Заңында берілген Қарыз алушының
жауапкершілігі және өзге де міндеттемелері туралы.

1.12 Шарт Қарыз алушы өтінішке қол қойған сәттен бастап күшіне енеді және Қарыз алушы
Шарт бойынша берешекті толық өтеген жағдайда бұзылған болып есептеледі. Бұл ретте
Тараптар арасында Шартты бұзу туралы келісімге қол қою талап етілмейді.

1.13 Қарыз берушінің пошталық және электрондық мекенжайы, сондай-ақ Қарыз берушінің
ресми Интернет-ресурсы туралы деректер: Қазақстан, Алматы қаласы, Алмалы ауданы,
даңғылы Жібек Жолы, үй 135, пошта индексі 050000

Электрондық мекен-жайы: support@baylyq.kz.

Интернет – ресурс: https://baylyq.kz

1.14 Қарыз алушының тіркелген жерінің және/немесе тұрғылықты жерінің мекенжайы
Өтініште көрсетіледі.

1.15 Қарыз беруші Шарт бойынша құқықты (талаптарды) үшінші тұлғаға берген кезде, шарт
шеңберінде Кредитордың Қарыз алушымен өзара қарым-қатынасына Қазақстан
Республикасының заңнамасында қойылатын талаптар мен шектеулер Қарыз алушының құқық
(талап) берілген үшінші тұлғамен құқықтық қатынастарына қолданылады.

1.16 Қарыз алушы МҚҰ микрокредиттерін беру ережелерінің 5.3.3-тармағында берілген МҚҰ
шешімін алған күннен бастап он бес күнтізбелік күн ішінде немесе осы тармақта берілген
мерзімде Шарт талаптарын өзгерту туралы өзара қолайлы шешімге қол жеткізілмеген
жағдайда ұйымға сол уақытта хабарлай отырып, микроқаржы омбудсменіне жүгінуге құқылы.

1.17 Микрокредит беруге өтінім Интернет-сайтта өтінім беру арқылы электрондық тәсілмен
ресімделеді https://baylyq.kz. Қарыз алушы Қазақстан Республикасының қолданыстағы
заңнамасында белгіленген тәртіппен Өтінішті, Шарттың жалпы талаптарын, келісімді, өзге де
қарастырылған құжаттарды қоса алғанда, Шарт жасау үшін қажетті барлық құжаттарға қол
қояды. Микрокредитті электрондық тәсілмен беру микрокредит алуға арналған өтініште
қарыз алушы көрсеткен қарыз алушының банктік шотының/төлем картасының деректемелері
бойынша МҚҰ банктік шотынан ақша қаражатын (немесе оның бір бөлігін) аудару.


2. ТАРАПТАРДЫҢ ҚҰҚЫҚТАРЫ МЕН МІНДЕТТЕРІ

2.1 Қарыз алушы құқылы:

2.1.1 Микрокредиттер беру ережелерімен, Микрокредиттер беру бойынша МҚҰ
тарифтерімен танысу;

2.1.2 Микрокредит алуға, қызмет көрсетуге және қайтаруға байланысты барлық төлемдер
туралы ақпаратты қоса алғанда, Микрокредит беру тәртібі мен шарттары туралы толық және

шынайы ақпарат алуға;

2.1.3 Шартта белгіленген тәртіппен және шарттарда алынған микрокредитті өз бетінше
жұмсауға;

2.1.4 мерзімінен бұрын өтеу үшін тұрақсыздық айыбын төлемей, Шарт бойынша берілген
микрокредит сомасын Қарыз берушіге мерзімінен бұрын толық немесе ішінара қайтаруға;

2.1.5 егер негізгі борышты және (немесе) сыйақыны өтеу күні демалыс немесе мереке күніне
түсетін болса, одан кейінгі жұмыс күні тұрақсыздық айыбын төлемей негізгі борышты және
(немесе) сыйақыны төлеуге;

2.1.6 көрсетілетін қызметтер бойынша даулы жағдайлар туындаған кезде Қарыз берушіге
жазбаша өтінішпен жүгінуге;

2.1.7 мерзімі өткен күннен бастап отыз күнтізбелік күн ішінде жазбаша нысанда немесе
Микрокредит беру туралы шартта көзделген тәсілмен Микрокредит беру туралы шарт
бойынша міндеттемені орындаудың мерзімі өтіп кетуінің себептері, кірістердің өзгеруі және
оның микрокредит беру туралы шарттың талаптарына өзгерістер енгізу туралы Микрокредит
беру туралы шартқа өзгерістер енгу өтінішін негіздейтін басқа да расталған мән-жайлар
(фактілер) туралы мәліметтерді қамтитын өтінішті ұсынуға, оның ішінде:

1) Микрокредит беру туралы шарт бойынша сыйақы мөлшерлемесін немесе сыйақы мәнін
азайту жағына қарай өзгерту;

2) негізгі борыш және (немесе) сыйақы бойынша төлемді кейінге қалдыру;

3) берешекті өтеу әдісін немесе өтеу кезектілігін өзгерту, оның ішінде негізгі борышты басым
тәртіппен өтеу арқылы жүзеге асыру;

4) микрокредит мерзімінің өзгеруі;

5) мерзімі өткен негізгі борышты және (немесе) сыйақыны кешіру, микрокредит бойынша
тұрақсыздық айыбының (айыппұлдың, өсімпұлдың) күшін жою арқылы;

2.1.8 МҚҰ шешімін алған күннен бастап күнтізбелік он бес күн ішінде микроқарыздар беру
қағидаларының 5.3.2-тармағында көрсетілген өтінішке жауап ретінде немесе Шарт
талаптарын өзгерту туралы өзара қолайлы шешімге қол жеткізілмеген кезде ұйымға сол
уақытта хабардар ете отырып, микроқаржы омбудсменіне жүгінуге;

2.1.9 Шарт бойынша құқықтар (талаптар) берілген тұлғамен келіспеушіліктерді реттеу үшін
Қарыз беруші жасалған шарт бойынша құқықты (талаптарды) берген жағдайда микроқаржы
омбудсменіне жүгінуге;
2.1.10 МҚҰ-дан Шартта белгіленген міндеттерді орындауды талап ету;

2.1.11 өз құқықтарын заңда белгіленген тәртіппен қорғау;

2.1.12 Қазақстан Республикасының заңдарында белгіленген өзге де құқықтарды жүзеге
асыруға құқылы.

2.2 Қарыз алушы міндетті:

2.2.1 Микрокредит беру туралы шартта белгіленген мерзімде және тәртіпте алынған
микрокредитті қайтару және ол бойынша сыйақыны төлеуге. Микрокредит пен есептелген
сыйақы уақтылы өтелмеген жағдайда, МҚҰ-ға шарттың талаптарына сәйкес тұрақсыздық
айыбын төлеуге;

2.2.2 Қазақстан Республикасының заңнамасына, нормативтік актілердің талаптарына және
МҚҰ ішкі құжаттарына сәйкес микроқаржы ұйымы сұрататын құжаттар мен мәліметтерді
ұсынуға;

2.2.3 өзінің жеке, байланыс, сауалнама деректері, сондай-ақ табыс көзінің және оның орташа
айлық шамасының өзгергені туралы деректер өзгерген кезде осындай өзгеріс болған күннен
бастап 3 (үш) жұмыс күні ішінде МҚҰ-ға хабарлауға;

2.2.4 МҚҰ микрокредит сомасын аударғаннан кейін микрокредиттен бас тартқан жағдайда,
МҚҰ микрокредит берген сәттен бастап 1 (бір) жұмыс күні ішінде МҚҰ осындай бас тарту
туралы алдын ала хабардар ете отырып, МҚҰ банк шотына микрокредит сомасын қайтаруға,
сондай-ақ микрокредитті пайдаланудың 1 (бір) күні үшін сыйақы сомасын төлеуге. Әйтпесе,



Қарыз алушыға Шартта көзделген барлық міндеттемелер жүктеледі.

2.2.5 Қарыз алушы Шарт бойынша өзінің құқықтары мен міндеттерін Қарыз берушінің алдын
ала жазбаша келісімін алмай үшінші тұлғаға бере алмайды.

2.2.6 Қазақстан Республикасының заңнамасында және жасалатын шарттардың талаптарында
белгіленген өзге де талаптарды орындауға;

2.3 МҚҰ құқылы:

2.3.1 Қарыз алушыдан (Өтініш берушіден) заңнамада және МҚҰ ішкі құжаттарында берілген
Микрокредит беру туралы шарт жасау және ол бойынша Микрокредит беру ережелерінде
және МҚҰ өзге де ішкі құжаттарында айқындалған міндеттемелерді орындау іс-шараларын
жүргізу үшін қажетті құжаттар мен мәліметтерді сұратуға;

2.3.2 Қарыз алушыдан жасалған шартқа сәйкес қабылданған барлық міндеттемелердің
тиісінше орындалуын талап етуге;

2.3.3 Шарттың талаптарын біржақты тәртіппен, оларды Қарыз алушы үшін жақсарту жағына
қарай өзгертуге;

2.3.4 МҚҰ маркетингтік қызметі аясында акциялар, жаңа ұсыныстар және басқа да ақпарат
туралы SMS–хабарламалар, электрондық поштаға хаттар, телефон қоңыраулары арқылы
Қарыз алушыға хабарлауға;

2.3.5 Өтініш берушінің/Қарыз алушының жеке деректерін тексеру және өңдеуге;

2.3.6 Кредиттік бюролардан кредиттік есептер сұрату және олардан алуға;

2.3.7 Қазақстан Республикасының заңнамасында белгіленген тәртіппен және шарттарда қарыз
алушы туралы, микрокредиттердің мөлшері туралы, Қарыз алушыға қатысты шарттың өзге де
талаптары туралы, Мемлекеттік органдардың және осы ақпаратты алуға нотариат
куәландырған сенімхаты бар қарыз алушының өкілдерінің сұрау салулары бойынша МҚҰ
жүргізетін операциялар туралы ақпарат беруге. Қарыз алушының жазбаша келісімі болған
кезде үшінші тұлғаға микрокредит беру құпиясын ашуға;

2.3.8 Қарыз алушыға SMS–хабарламалардың, телефон қоңырауларының және Шартта
берілген өзге де тәсілдердің көмегімен алдағы берешекті өтеу туралы, сондай-ақ Қарыз
алушыға берілген микрокредитке байланысты басқа да іс-шараларды жүзеге асыру қажеттігі
туралы еске салуға;

2.3.9 Шарт талаптары бұзылған және мерзімі 10 күннен асатын мерзімі өткен берешек
туындаған жағдайда микрокредит бойынша берешекті (негізгі борыштың, тұрақсыздық
айыбы (айыппұл, өсімпұл) шарты бойынша есептелген сыйақының сомасын) толық өтеуді
талап етуге;

2.3.10 Микрокредит бойынша мерзімі өткен төлемдер болған кезде мерзімі өткен берешекті
өндіріп алу жөніндегі жұмысты жүзеге асыруға және Қазақстан Республикасының ережелері
мен заңнамасына сәйкес шаралар қабылдауға;

2.3.11 Қарыз алушы Шарт бойынша өз міндеттемелерін орындамаған немесе тиісінше
орындамаған жағдайда, Қазақстан Республикасының заңнамасында берілген шараларды
қолдануға, оның ішінде мемлекеттік бажды, сот және өзге де шығыстарды Қарыз алушының
шотына жатқыза отырып, тиесілі сыйақы, тұрақсыздық айыбымен бірге Қарыз алушыдан
Шарт бойынша берешекті мәжбүрлеп өндіріп алу және оның ішінде Қазақстан
Республикасының қолданыстағы заңнамасында белгіленген тәртіппен Қарыз алушының кез
келген мүлкінен өндіріп алу туралы өтінішпен сот және өзге де органдарға жүгінуге, сондай-
ақ Шарт бойынша Қарыз алушының берешек сомасын өндіріп алуға байланысты МҚҰ-ға
келтірілген өзге де шығыстарды төлеуді талап етуге;

2.3.12 Микрокредит беруге өтінішті қарау сатысында микрокредит беруден/Шарт жасаудан
бас тартуға;

2.3.13 осы Ережелерге сәйкес Қарыз алушының мониторингін жүзеге асыру;
2.3.14 Қазақстан Республикасының заңнамасына сәйкес Қарыз алушының келісімінсіз Шарт
бойынша өз құқықтары мен міндеттерін толық немесе ішінара беруге құқылы.




2.3.15 Қазақстан Республикасының қолданыстағы заңнамасында белгіленген өзге де
құқықтарды жүзеге асыру.

2.4 МҚҰ міндетті:

2.4.1 Микрокредиттер беру ережелерінің көшірмесін микроқаржы ұйымының Қарыз
алушысы (өтініш берушісі) көруге және танысуға қолжетімді жерде, оның ішінде
микроқаржы ұйымының интернет-ресурсында жариялауға;

2.4.2 Қарыз алушыға (өтініш берушіге) микрокредит беру жөніндегі Қарыз берушінің
тарифтері, микрокредит алуға, қызмет көрсетуге және өтеуге (қайтаруға) байланысты
төлемдер туралы толық және нақты ақпарат беруге; Қарыз алушыға/Өтініш берушіге
Қазақстан Республикасының заңнамасында белгіленген мерзімдерде алынатын қызметтер
бойынша даулы жағдайлар туындаған кезде жазбаша нысанда жауаптар беруге;

2.4.3 Қарыз алушыға (өтініш берушіге) оның микрокредит алуға байланысты құқықтары мен
міндеттері туралы, сондай-ақ Шарт бойынша міндеттемелер орындалмаған жағдайда
ықтимал салдары туралы хабардар етуге;

2.4.4 Өтініш берушіге микрокредитті өтеу әдісімен танысу және таңдау үшін микрокредит
беру туралы шарт жасағанға дейін әртүрлі әдістермен есептелген өтеу кестелерінің
жобаларын ұсынуға;

2.4.5 Тараптар қол қойған микрокредитті өтеу кестесі Шартқа қоса беріледі (Шарттың осы
жалпы талаптарына 1-қосымшаға сәйкес);

2.4.6 Қазақстан Республикасының «Қылмыстық жолмен алынған кірістерді заңдастыруға
(жылыстатуға) және терроризмді қаржыландыруға қарсы іс-қимыл туралы» Заңында
қарастырылған жағдайларда микрокредит беруден бас тартуға;

2.4.7 қаржы мониторингі жөніндегі уәкілетті органға ҚР «Қылмыстық жолмен алынған
кірістерді заңдастыруға (жылыстатуға) және терроризмді қаржыландыруға қарсы іс-қимыл
туралы» Заңына сәйкес мәліметтер хабарлауға;

2.4.8 Қарыз беруші Шартта берілген тәртіппен жақсартатын шарттарды қолданған жағдайда,
Шарт талаптарының өзгергені туралы Қарыз алушыға хабардар етуге;

2.4.9 Мерзімді әскери қызмет әскери қызметшілеріне Шарт бойынша уәкілетті орган
белгілеген тәртіппен микрокредит бойынша сыйақы есептемей, мерзімді әскери қызметті
өткеру мерзімін және ол аяқталғаннан кейін 60 күнді қамтитын кезеңге негізгі борыш пен
сыйақы бойынша төлемді кейінге қалдыруды ұсынуға;

2.4.10 Микрокредит беру туралы шарт бойынша міндеттемені орындау мерзімі өткен
жағдайда, бірақ ол басталған сәттен бастап күнтізбелік он күннен кешіктірмей Қарыз
алушыны микрокредит беру туралы шартта көзделген тәсілмен және мерзімдерде
төмендегілер туралы хабардар етуге:

1), микрокредит беру туралы шарт бойынша міндеттемені орындау мерзімінің кешіктірілгені
және хабарламада көрсетілген күнге мерзімі өткен берешектің мөлшерін көрсете отырып
төлем жасау қажеттілігі туындауы туралы;

2) Қарыз алушы - жеке тұлғаның микрокредит беру туралы шарт бойынша микроқаржы
ұйымына жүгіну құқығы;

3) Қарыз алушының микрокредит беру туралы шарт бойынша өз міндеттемелерін
орындамауының салдары.

2.4.11 Хабарлама, егер ол борышкерге мынадай тәсілдердің бірімен жіберілсе, жеткізілді деп
есептеледі: Шартта көрсетілген тұрғылықты жері бойынша Шартта көрсетілген электрондық
пошта мекенжайына тапсырылғаны туралы, оның ішінде көрсетілген мекенжай бойынша
тұратын отбасының кәмелетке толған мүшелерінің бірі өзге де жеткізуді растайтын байланыс
құралдарын пайдалана отырып алғаны туралы хабарламасы бар тапсырысты хатпен
жіберілген болса.

2.4.12 Микрокредит беру қағидаларының 5.3.2-тармағында көзделген қарыз алушы - жеке



тұлғаның өтінішін алған күннен кейін күнтізбелік он бес күн ішінде - уәкілетті органның
нормативтік құқықтық актісінде белгіленген тәртіппен және жазбаша нысанда не
микрокредит беру туралы шартта көзделген тәсілмен микрокредит беру туралы шарттың
талаптарына ұсынылған өзгерістерді қарауға, қарыз алушы - жеке тұлғаға келесілер туралы
хабарлауға:

1) микрокредит беру туралы шарттың талаптарына ұсынылған өзгерістермен келісу;

2) берешекті реттеу жөніндегі өз ұсыныстары;

3) бас тарту себептерінің дәлелді негіздемесін көрсете отырып, микрокредит беру туралы
шарттың талаптарын өзгертуден бас тарту;


2.4.13 Қарыз берушінің үшінші тұлғаға шарт бойынша құқығының (талабының) өту
талаптары қамтылған шарт (бұдан әрі - талап ету құқығын басқаға беру шарты) жасалған
кезде Қарыз алушыға хабардар ету;

2.4.14 Талап ету құқығын басқаға беру шарты жасалғанға дейін Қарыз алушыға құқықтардың
(талаптардың) үшінші тұлғаға өту мүмкіндігі туралы, сондай-ақ Шартта берілген немесе
Қазақстан Республикасының заңнамасына қайшы келмейтін тәсілмен осындай басқаға беруге
байланысты Қарыз алушының дербес деректерін өңдеу туралы хабардар ету;

2.4.15 Шартта берілген немесе Қазақстан Республикасының заңнамасына қайшы келмейтін
тәсілмен құқықтың (талаптың) үшінші тұлғаға ауысуы туралы үшінші тұлғаға микрокредитті
өтеу бойынша одан әрі төлемдердің мақсатын (шарт бойынша құқық (талап) өткен тұлғаның
атауы мен орналасқан жері), берілген құқықтардың (талаптардың) толық көлемін, сондай-ақ
негізгі борыштың, сыйақының, тұрақсыздық айыбының және төленуге жататын басқа да
сомалардың мерзімі өткен және ағымдағы (бар болса) сомаларының қалдықтарын көрсете
отырып, талап ету құқығын басқаға беру шарты жасалған күннен бастап күнтізбелік 30 (отыз)
күн ішінде хабардар етуге;

2.4.16 Борышкерлермен байланысу үшін коллекторлық агенттіктің атауын, орналасқан жерін,
коллекторлық агенттіктің телефон нөмірлерін көрсете отырып, Қарыз алушыға Шартта
көрсетілген тәсілмен, сондай-ақ ақпараттандыру объектілері арқылы берешекті сотқа дейінгі
өндіріп алуға және реттеуге берген күні хабардар етуге;

2.4.17 Орналасқан жері немесе атауы өзгерген жағдайда бұл туралы уәкілетті органға, сондай
- ақ Қарыз алушыларға (өтініш берушілерге) микроқаржы ұйымының орналасқан жері
бойынша, сондай - ақ Қарыз алушының (өтініш берушінің) - Жеке тұлғаның заңды
мекенжайы бойынша және Қарыз алушының (өтініш берушінің) - заңды тұлғаның орналасқан
жері бойынша екі баспа басылымында қазақ және орыс тілдерінде тиісті ақпаратты жариялау
арқылы немесе әрбір Қарыз алушыға (өтініш берушіге) осындай өзгерістер болған күннен
бастап күнтізбелік отыз күннен кешіктірілмейтін мерзімде хабарлауға;

2.4.18 Микрокредит беру құпиясын сақтауға;

2.4.19 Уәкілетті орган белгілеген пруденциалдық нормативтерді және сақтауға міндетті өзге
де нормалар мен лимиттерді, оларды есептеу әдістемесін сақтауға;

2.4.20 Уәкілетті органның нормативтік құқықтық актісінде белгіленген МҚҰ Қарыз
алушының борыштық жүктемесі коэффициентін есептеу тәртібі мен шекті мәнін сақтауға;

2.4.21 Қазақстан Республикасының «Микроқаржы қызметі туралы» Заңында және Қазақстан
Республикасының өзге де нормативтік-құқықтық актілерінде белгіленген өзге де талаптарды
сақтауға міндетті.

2.5 МҚҰ үшін шектеулерде мына тыйымдар қарастырылған:

2.5.1 Сыйақы мөлшерлемелері (оларды төмендету жағдайларын қоспағанда) және (немесе)
микрокредитті өтеу тәсілі мен әдісі біржақты тәртіппен өзгертуге

2.5.2 Микрокредит беру туралы шарт бойынша микрокредит сомасын ұлғайтуға;

2.5.3 Қарыз алушыға қатысты жақсарту жағдайларын қоспағанда, микрокредит беру туралы
шарттың талаптары біржақты тәртіппен өзгертуге;




2.5.4 жеке тұлғамен оның келісімінсіз және микрокредит беру туралы шарттың талаптарын
сақтауды немесе жақсартуды қамтамасыз етпейтін шарттарда жасалған микрокредит беру
туралы шарттың қолданылу мерзімін ұлғайтуға;

2.5.5 микрокредит бойынша сыйақы мен тұрақсыздық айыбын қоспағанда, Қарыз алушыдан
кез келген төлемдерді белгілеу және алуға (МҚҰ-ның орындауды алу бойынша
шығындарының сомасынан басқа, олар болған кезде);

2.5.6 кәсіпкерлік қызметті жүзеге асыруға байланысты емес Қарыз алушы - жеке тұлғаның
микрокредиті бойынша негізгі борыш және (немесе) сыйақы сомалары бойынша төлемдердің
кез келгенін өтеу жөніндегі міндеттемені орындау мерзімін өткізіп алған күнтізбелік тоқсан
күн өткеннен кейін есептелген сыйақыны, тұрақсыздық айыбын (айыппұлдарды,
өсімпұлдарды) төлеуді талап етуге;

2.5.7 микрокредит сомасын мерзімінен бұрын толық немесе ішінара қайтарған Қарыз
алушыға микрокредитті мерзімінен бұрын қайтарғаны үшін айыппұл санкцияларын
қолдануға;

2.5.8 егер негізгі борышты немесе сыйақыны өтеу күні демалыс немесе мереке күніне түссе
және сыйақыны немесе негізгі борышты төлеу одан кейінгі жұмыс күні жүргізілсе,
тұрақсыздық айыбын алуға;

2.5.9 микрокредит беру туралы шешім қабылданғанға дейін МҚҰ алған кредиттік есебінде
микрокредит алудан ерікті түрде бас тартуды белгілеу туралы ақпарат болған кезде жеке
тұлғаларға микрокредит беруге;

2.5.10 Кепілсіз банктік қарыздар мен микрокредиттер бойынша мерзімі өткен берешегі
күнтізбелік тоқсан күннен асатын жеке тұлғаларға республикалық бюджет туралы заңда
тиісті қаржы жылына белгіленген айлық есептік көрсеткіштің бес еселенген мөлшеріне тең
немесе одан асатын мөлшерде микрокредит беруге;

2.5.11 Микроқаржы ұйымына берешекті сотқа дейін өндіріп алу және реттеу, сондай-ақ қарыз
алушының берешегіне байланысты ақпарат жинау бойынша қызметтер көрсету нысанасы
болып табылатын үшінші тұлғалармен Шарт (бұдан әрі - Берешекті өндіріп алу туралы шарт)
жасауға тыйым салынады, оған коллекторлық агенттікпен осындай шарт жасау жағдайлары
кірмейді;

2.5.12 Қарыз алушы микрокредит беру туралы шарт бойынша міндеттемелерді орындауды
кешіктіруге жол берген кезде Микрокредит беру туралы шартта микроқаржы ұйымының
коллекторлық агенттікті тартуға құқығы болған кезде коллекторлық агенттікке берешекті
сотқа дейінгі өндіріп алуға және реттеуге беруге жол беріледі;

2.5.13 бір қарыз алушыға қатысты микрокредит беру туралы шарт бойынша құқықты
(талаптарды) бірнеше тұлғаға беруге жол берілмейді;

2.5.14 теңгемен берілген микрокредит беру туралы шарт бойынша міндеттемелер мен
төлемдерді кез келген валюталық баламаға байланыстыра отырып индекстеу;

2.5.15 соттан тыс банкроттық рәсімінің аяқталғаны туралы хабарландыру орналастырылған
күннен бастап Қазақстан Республикасының азаматына микрокредиттер беруге.


3. МІНДЕТТЕМЕЛЕРДІ БҰЗҒАНЫ ҮШІН ТАРАПТАРДЫҢ ЖАУАПКЕРШІЛІГІ

3.1 Қарыз алушы Шарт талаптарына сәйкес микрокредит бойынша төлемді кешіктіргені үшін,
сондай-ақ Шарт жасасу үшін және микрокредит бойынша құжаттаманы жүргізудің
белгіленген тәртібі үшін қажетті ұсынылған мәліметтер мен құжаттардың толықтығы,
дұрыстығы және түпнұсқалығы үшін толық жауапты болады.

3.2 осы Шарт бойынша төлем мерзімі өткен жағдайда (Өтініш пен Шарт бойынша төлемдер
кестесіне сәйкес) Қарыз алушы мерзімі өткен әрбір күн үшін орындалмаған міндеттеме
сомасының 0.28% мөлшерінде тұрақсыздық айыбын ол туындаған күннен бастап - шШртта
айқындалған микрокредитті өтеу күнінен кейінгі күннен бастап төлейді.

3.3 Шарт бойынша тұрақсыздық айыбын (айыппұл, өсімпұл) төлеуді Қарыз алушы Шарт



валютасында және Шартта көрсетілген деректемелер бойынша жүргізеді. Тұрақсыздық
айыбын төлеу қарыз алушының микрокредит нысанасын қайтару және шартта белгіленген
сыйақыны төлеу жөніндегі міндеттерін жоймайды.

3.4 Шартта көзделмеген МҚҰ мен Қарыз алушының жауапкершілік шаралары Қазақстан
Республикасының азаматтық заңнамасының және өзге де реттеуші нормативтік актілерінің
нормаларына сәйкес қолданылады.


4. ШАРТ ТАЛАПТАРЫНА ӨЗГЕРІСТЕР ЕНГІЗУ ТӘРТІБІ

4.1 Шарттың талаптарына кез келген өзгерістер және (немесе) толықтырулар Тараптардың
келісімі бойынша енгізіледі және егер олар жазбаша нысанда жасалған және тараптар қол
қойған, оның ішінде Қарыз алушы үшін шарттар жақсарған жағдайларды қоспағанда, Қарыз
беруші шартқа біржақты тәртіппен енгізуге құқылы болған жағдайда жарамды болады.

4.2 Тараптардың әрқайсы оны ресімдеудің, жасаудың және қолданудың кез келген кезеңінде
Шарттың талаптарына өзгерістер енгізуді ұсынуға құқылы. Шартқа өзгерістер және (немесе)
толықтырулар енгізу екі тараптың да осындай өзгерістер енгізуге бір мезгілде келісімдері
болған кезде ғана мүмкін болады.

4.3 Тараптардың келісімі бойынша қолданыстағы немесе жақсартатын шарттарда Шарттың
қолданылу мерзімін ұлғайтуға болады.

4.4 Микрокредит сомасын ұлғайтуды көздейтін шартқа өзгерістер мен толықтырулар енгізуге
тыйым салынады.

5. ТАРАПТАР АРАСЫНДАҒЫ КЕЛІСПЕУШІЛІКТЕР МЕН ДАУЛАР

5.1 осы Шарттан туындауы немесе онымен байланысты болуы мүмкін барлық даулар мен
келіспеушіліктерді Тараптар екіжақты келіссөздер жүргізу арқылы шешуге ұмтылатын
болады.

5.2 Тараптар Қарыз алушының микрокредит бойынша борыш сомасын тану туралы келісімге
қол қоюы оның Шарттың жалпы талаптарымен келісуі және қол қою арқылы жүзеге
асырылатынын, толық заңды күші бар екенін, сондай-ақ осы Шарттың ережелерін ескере
отырып, Қарыз алушының берешекті өтеу жөніндегі міндеттемелерінің/талаптарының
негізділігі мен даусыз екендігін растайтынын анықтады. Жоғарыда көрсетілген келісім болған
кезде Қарыз алушының ақы төлеу жөніндегі міндеттемелері танылған болып есептеледі, одан
МҚҰ (берешекті - негізгі борыштың, сыйақының және тұрақсыздық айыбының сомасын
өндіріп алу үшін) өндіріп алу рәсімін сот бұйрығы немесе нотариустың атқарушылық
жазбасын жасау арқылы Қарыз алушыға берешектің бар екендігі туралы қосымша
хабарламалар жібермей пайдалану құқығы туындайды.

5.3 егер Тараптар келіссөздер нәтижесінде келісімге келмесе, Тараптар арасындағы барлық
даулар, келіспеушіліктер және осы Шарттан немесе оған байланысты туындайтын, оның
ішінде оның орындалуына, бұзылуына, тоқтатылуына немесе жарамсыздығына қатысты
тараптардың талаптары сот тәртібімен қаралуға тиіс.

5.4 Шартқа қатысты барлық хабарламалар, хаттар, өтініштер және ақпарат жазбаша нысанда
орындалады және егер Өтініште көрсетілген мекенжайлар бойынша телеграф немесе
тапсырысты пошта арқылы жіберілсе және/немесе жеке кабинетте ұсынылса (жарияланса)
және/немесе мессенджерлер арқылы телефон нөмірлеріне немесе микрокредит алу кезінде
қарыз алушы көрсеткен электрондық мекенжайларға SMS-хабарламаларды / хабарламаларды
жіберген болса Қарыз алушы алған болып саналады.

5.5 Шартқа қатысты барлық хабарламалар, хаттар, өтініштер және ақпарат жазбаша нысанда
орындалады және МҚҰ сайтында МҚҰ сайтындағы кері байланыс нысанында Жеке
кабинеттегі support@baylyq.kz электрондық мекенжайы бойынша немесе Қазақстан, Алматы
қаласы, Алмалы ауданы, даңғылы Жібек Жолы, үй 135, пошта индексі 050000 пошталық
мекенжайы бойынша жіберілген жағдайда МҚҰ алған болып есептеледі.


mailto:support@baylyq.kz


6. ҚҰПИЯЛЫЛЫҚ

6.1 Шарт тараптары Шарттың жасалуы мен оның талаптары туралы ақпарат, сондай-ақ
Шартты жасау және орындау барысында алған қаржылық, коммерциялық және өзге де
ақпарат құпия ақпарат болып табылатындығына келісті.

6.2 Қазақстан Республикасы Заңының талаптарын ескере отырып, микрокредит беру құпиясы
Қарыз алушыға, үшінші тұлғаға жазбаша нысанда, оның ішінде электрондық нысанда,
сондай-ақ ақпараттандыру объектілері арқылы ұсынылған микрокредиттер бойынша
кредиттік бюроға, сондай-ақ ҚР «Микроқаржы қызметі туралы» Заңының 21-бабы 4, 5, 5-1
және 6-тармақтарында көрсетілген тұлғаларға берілген Қарыз алушының келісімі негізінде
ғана ашылуы мүмкін.

6.3 осы Шартқа қол қоя отырып, Қарыз алушы МҚҰ-да тиісті шарттық міндеттемелері бар
үшінші тұлғалардың алдында микрокредит беру құпиясын микрокредитті беру, қызмет
көрсету және өтеу немесе қарыз алушыны негізгі борыш және (немесе) есептелген сыйақы
бойынша мерзімі өткен берешектің туындағаны туралы хабардар ету мақсатында, сондай-ақ
қарыз алушыға өзге де хабарламалар, Қазақстан Республикасының қолданыстағы заңнамасы
шеңберінде микрокредит бойынша мерзімі өткен берешекті өтеу қажеттілігі туралы талаптар
жіберу мақсатында ашуға өзінің шартсыз және мерзімсіз келісімін береді.


7. ҚОСЫМША ШАРТТАР

7.1 Қарыз алушы осы Шартты жасағанға дейін:

7.1.1 МҚҰ электрондық тәсілімен микрокредиттер беру қағидаларымен, МҚҰ Шартының
жалпы талаптарымен, сондай-ақ МҚҰ сайтында орналастырылған өзге де құжаттармен
танысқандығын, оған олардың барлық ережелері түсінікті (немесе МҚҰ-ға түсіндірілгенін)
және ол Шарттың ережелерінде/жалпы талаптарында және МҚҰ сайтында жарияланған өзге
де құжаттарда қолдың болмауынаШарттың ережелері/жалпы талаптары мен өзге де
құжаттарды ол алмаған және оқымағаны дәлелі ретінде сілтеме жасауға құқылы емес, өйткені
Микрокредит алу және микрокредит шартын жасау туралы қол қойылған өтінішті МҚҰ-ға
жіберу МҚҰ Қарыз алушысының Шарттың ережелерімен, жалпы талаптарымен және МҚҰ-
ның өзге де құжаттарымен танысу және сөзсіз келісу туралы кепілі болып табылады.

7.1.2 МҚҰ микрокредитті алуға, қызмет көрсетуге және өтеуге байланысты өзінің құқықтары
мен міндеттері, Шарт бойынша міндеттемелерді орындамаған жағдайда мүмкін болатын
салдарлар туралы хабардар етті, сондай-ақ Қарыз алушы ретінде барлық құқықтар мен
міндеттерді толығымен және сөзсіз қабылдайды.

7.1.3 Оған микрокредит беру тәртібі мен шарттары туралы, сондай-ақ микрокредит алуға,
қызмет көрсетуге және өтеуге (қайтаруға) байланысты МҚҰ тарифтері мен төлемдері туралы
толық және нақты ақпарат берілді.

7.1.4 Оған танысу және таңдау үшін микрокредитті өтеу әдістері, заңнаманың және уәкілетті
органның талаптарына сәйкес есептелген өтеу кестелерінің жобалары ұсынылды, бұл ретте
ол таңдаған өтеу әдісі Микрокредит беру туралы өтініштің 7-тармағында көрсетілген.

7.1.5 Ол сыйақы мөлшерлемесінің мөлшерімен, сыйақы мөлшерімен, жылдық тиімді сыйақы
мөлшерлемесінің мөлшерімен (микрокредит құны) және микрокредит бойынша артық төлем
сомасымен танысты.
7.1.6 Қарыз алушы МҚҰ құқығын растайды және МҚҰ туралы ақпаратты кез келген ықтимал
көздерден (мемлекеттік деректер базасын қоса алғанда)алуға келіседі.

7.1.7 МҚҰ мен Қарыз алушы арасында микрокредит беру туралы шарт жасау СДАО
қызметтерін пайдалану арқылы биометриялық сәйкестендіруді қолдана отырып немесе қарыз
алушыны МҚҰ құрылғылары арқылы тіркеу кезінде алынған қарыз алушының биометриялық
деректерін және Қазақстан Республикасының аккредиттелген куәландырушы орталығы
ұсынған клиенттің электрондық цифрлық қолтаңбасын пайдалана отырып жүзеге асырылады.




7.1.8 Қарыз алушы МҚҰ атынан факсимильді құралдарды (қолды факсимильді электрондық
көшіру), сондай-ақ МҚҰ мөрін электрондық көшіру ретінде пайдаланған кезде Шарт жасау,
өтінішке және оған барлық қосымшаларға қол қою мүмкіндігімен келіседі. Бұл ретте қолды
және мөрді факсимильді көшіру құралдарын пайдалана отырып, МҚҰ қол қойған құжаттарды
Тараптар түпнұсқалар деп таниды және тиісті толық заңды күшіне ие болады.

7.1.9 Қарыз алушы ҚР АК 152-бабы 3-тармағының ережелеріне сәйкес Шартқа қол қою,
сондай-ақ арнайы кодты белсендіру жолымен келісімдерді растау қарыз алушының ерік
білдіруі болып табылатынын және мәмілені жазбаша нысанда жасауға (Шарт жасасуға,
Келісімдерге қол қоюға) теңестірілетінін нәтижесінде Қазақстан Республикасының
заңнамасында көзделген құқықтық салдарларға әкеп соғуын сондай-ақ екі тарап үшін де
бірдей заң күші болады және дауларды шешу кезінде, оның ішінде сот тәртібімен Шарт
жасаудың сөзсіз дәлелі болып табылатындығын мойындайды.

7.1.10 МҚҰ микрокредитті электрондық тәсілмен берген кезде МҚҰ мен Қарыз алушы
арасында микрокредитті электрондық тәсілмен беру туралы шарт жасау көп факторлы
аутентификация арқылы жүзеге асырылады. Мұндай жағдайда Тараптар Шартқа Қазақстан
Республикасы Ұлттық Банкі Басқармасының 28.11.2019 ж. №  217 Қаулысымен және
Қазақстан Республикасы заңнамасының талаптарымен бекітілген электрондық тәсілмен
микроқарыздар беру қағидаларына сәйкес тараптар электрондық түрде қол қойғанын
қабылдайды.

7.2 Қарыз алушы МҚҰ-дан осы Шарт бойынша міндеттемелерді орындау мерзімдерінің
басталуы, мерзімі өткен берешектің туындауы немесе болуы туралы ақпараттық
материалдарды, шартты орындауға байланысты өзге де ақпаратты, сондай-ақ жарнамалық
хабарламалар мен акцияларды МҚҰ өткізу жөніндегі ақпаратты кез келген байланыс
арналары, соның ішінде SMS-хабарлама, телефон қоңыраулары, тіркеу/тұру мекенжайына
пошта хаты немесе жеделхат, пайдаланылуы қолданыстағы Заңдар мен нормативтік
актілердің талаптарына қайшы келмейтін Қарыз алушыға қолжетімді өзге де байланыс және
ақпарат алмасу құралдары арқылы, оның ішінде дауыстық хабарламаларды жіберумен,
сондай-ақ электрондық пошта арқылы хабарламаларды жіберу жолымен ақпараттық
материалдарды алуын растайды және соған келісімін береді.

7.3 Қарыз алушы шарт бойынша міндеттемелерді орындауды кешіктіруге жол берген кезде
коллекторлық агенттікке берешекті сотқа дейінгі өндіріп алуға және реттеуге беру мүмкіндігі
туралы хабардар етілгенін растайды.

7.4 Қарыз алушы қайталама төлемдерді пайдалануды көздейтін осы Шарт бойынша
міндеттемелерді орындау мерзімі өтіп кеткен жағдайда Қарыз берушінің берешегін өтеу үшін
қарыз алушының шотынан (бұрын пайдаланылған) ақша қаражатын автоматты түрде есептен
шығару мүмкіндігіне Қарыз берушінің құқығын растайды, осыған байланысты Қарыз алушы
осы Шартқа қол қоя отырып, шарт бойынша міндеттемелерді орындаудың мерзімін
ұзартудың ұлғаюына жол бермеу мақсатында Шарттың осы тармағында көрсетілген шартқа
өзінің сөзсіз келісімін білдіреді.

7.5 Қарыз алушы Шартта берілген мерзімі жеткен міндеттемелерді орындамаған жағдайда,
негізгі борыш сомасын, сыйақы сомасын, тұрақсыздық айыбы сомасын даусыз тәртіппен
МҚҰ өндіріп алу құқығымен атқарушы жазба жасау үшін МҚҰ-ның нотариусқа жүгіну
құқығын мойындайды.

7.6 Қарыз алушы осы Шартта көрсетілген шектеулерді ескере отырып, шарт бойынша
берешектің ең жоғары сомасы микрокредит сомасын, сыйақы және тұрақсыздық айыбы
(өсімпұл) сомасын құрайтынына хабардар етіледі және келіседі, бұл Қазақстан
Республикасының «Микроқаржы қызметі туралы» Заңының талаптарына сәйкес келеді.

7.7 Қарыз алушы Шарттың талаптарына сәйкес микрокредит бойынша төлемді кешіктіргені
үшін толық жауапты екенін түсінеді және кепілдік береді, сондай - ақ, Шарттың 7.5-7.7-
тармақтарының ережелері оның микрокредит бойынша борыш сомасын тану туралы және



қарыз алушы міндеттемелерді орындамаған және (немесе) тиісінше орындамаған жағдайда
осы Шарт бойынша өндіріп алушы ретінде танылатын МҚҰ алдындағы борышкер ретінде
даусыз жауапкершілікті алуға келісетіндігін білдіреді.

7.8 Тараптар нотариустың атқарушы жазуы МҚҰ өтініші негізінде МҚҰ таңдауы бойынша
жасалуы мүмкін деп келісті:

- тіркелген жері бойынша (борышкер-жеке тұлғаның заңды мекенжайы);

- борышкердің тұрғылықты жері бойынша (борышкер ретінде Шартта көрсетілген жеке
тұлғаның нақты мекен-жайы).

7.9 Стороны подтверждают, что заключенный Договор не содержит каких-либо условий,
которые Тараптар өздерінің ақылға қонымды түсінетін мүдделеріне сүйене отырып, өзгертуді
немесе жоюды қалайды, сондай-ақ Шарт жасау кезінде олардың әрқайсысы өз еркімен және
өз мүддесінде әрекет ететінін растайды.

7.10 Шартта көрсетілмеген барлық басқа жағдайларда Тараптар Микрокредиттер беру
ережелерін және Қазақстан Республикасының заңнамасын, сондай-ақ МҚҰ-ның өзге де ішкі
құжаттарын және ҚР нормативтік актілерін басшылыққа алады.

7.11 Шарт мемлекеттік және орыс тілдерінде, Қазақстан Республикасының «Микроқаржы
қызметі туралы» Заңына, микрокредит беру жөніндегі шарттардың мазмұнына, тәртібіне
және ресімделуіне қойылатын талаптарға, міндетті талаптарды регламенттейтін Қазақстан
Республикасы Ұлттық Банкінің нормативтік құқықтық актісіне дәл және толық сәйкес
жасалды.

7.12 Мемлекеттік және орыс тілдерінде жазылған Шарт мәтінінің семантикалық мазмұнында
сәйкессіздіктер немесе келіспеушіліктер туындаған жағдайда, Шарттың орыс тілінде
жасалған мәтіні басшылыққа алынады.

 



8. ШАРТ ТАРАПТАРЫНЫҢ ДЕРЕКТЕМЕЛЕРІ

 

«Микроқаржылық ұйым «DXB finance»
ЖШС 

Мекенжайы: Қазақстан, Алматы қаласы,

Алмалы ауданы, даңғылы Жібек Жолы, үй
135, пошта индексі 050000 

БСН 220240001189 

ЖСН KZ688562203118084902 

БСК KCJBKZKX 

АҚ «Банк ЦентрКредит»

Фамилия Имя Отчество 

Мекенжайы: Қазақстан, қаласы Акколь,

пошта индексі XXXXXX, көшесі XXXX
XXXXX, үйі XX 
ЖСН: XXXXXXXXXXXX 

Жеке куәлік: XXXXXXXXXX, берілген күні

XX-XX-XXXX, берген орган МВД РК 

Телефон: XXXXXXXXXXXX 


_______ / Мырзахметқызы Айгерім _______ / Фамилия Имя Отчество
Күні 20-11-2025



№1 қосымша
20-11-2025 №XXX Микрокредит беру туралы шартқа

20-11-2025 Микрокредит өтеу кестесі

Микрокредит өтеу кестесі: Өтеу мерзімінің соңында біржолғы өтеу әдісі

Төлем күні Кезең бойынша төлемдер Негізгі борыш қалдығы (берешек)
Төлем сомасы Соның ішінде

Сыйақы Негізгі борыш
1 2 3 4 5

XX-XX-XXXX 10140 140 10000 0
Жиыны 10140 140 10000

Сыйақы мөлшерлемесі: 

Күні: 

Жылдық мөлшерлеме: 

СЖТМ: 


0.28 %

102.2 %

179 %


«Микроқаржылық ұйым «DXB finance»
ЖШС 

Мекенжайы: Қазақстан, Алматы қаласы,

Алмалы ауданы, даңғылы Жібек Жолы, үй
135, пошта индексі 050000 

БСН 220240001189 

ЖСН KZ688562203118084902 

БСК KCJBKZKX 

АҚ «Банк ЦентрКредит»

Фамилия Имя Отчество 

Мекенжайы: Қазақстан, қаласы Акколь,

пошта индексі XXXXXX, көшесі XXXX
XXXXX, үйі XX 
ЖСН: XXXXXXXXXXXX 

Жеке куәлік: XXXXXXXXXX, берілген күні

XX-XX-XXXX, берген орган МВД РК 

Телефон: XXXXXXXXXXXX 


_______ / Мырзахметқызы Айгерім _______ / Фамилия Имя Отчество
Күні 20-11-2025


